
Direccion Xeral de Educacion,

Formacién Profesional e Innovacién Educativa

Convenio entre a Conselleria de Educacion, Universidade e Formacion Profesional e a
empresa INDITEX, S.A., para a implantacion dun sistema de formacién profesional dual

polo réxime de bolsas

MEMORIA XUSTIFICATIVA

O director xeral de Educacion, Formaciéon Profesional e Innovacion Educativa da Conselleria

de Educacion, Universidade e Formacion Profesional, DECLARA:

Que a Conselleria de Educaciéon, Universidade e Formacién Profesional formalizou o 3 de
maio de 2019 coa empresa Inditex, S.A., o instrumento convencional arriba referido por un
periodo de vixencia que abrangue dende o 15 de setembro de 2019 ata o 15 de setembro de
2021.

Que o instrumento convencional ten por obxecto establecer as condicions de colaboracién
entre a Conselleria de Educacion, Universidade e Formacion Profesional e a empresa
Inditex, S.A., para a implantacion dun proxecto experimental de formacién profesional dual na
Comunidade Auténoma de Galicia. Esta formacion profesional dual combinara os procesos
de ensino e aprendizaxe nas instalacions da empresa e no CIFP Paseo das Pontes da

Coruna.

Que existe converxencia de intereses entre as entidades asinantes en orde a consecuciéon do

obxecto referido.

Que o instrumento convencional que se asinou fundaméntase no seguinte:

A empresa Inditex, S.A., esta disposta a participar no proxecto de implantacion da formacion
profesional dual en Galicia, acolléndose a modalidade regulada no artigo 3.1, alinea b), do
Real decreto 1529/2012, do 8 de novembro, na que a empresa facilita aos centros de
formacion os espazos, as instalacions ou as persoas expertas para impartir total ou
parcialmente determinados mddulos profesionais ou médulos formativos.

O alumnado participante sera beneficiario de bolsas, non tera en ningun caso vinculacion
laboral coa empresa e non podera establecerse entre esta e aquel ningunha relacion
contractual, nin sequera baixo as modalidades de contrato en practicas ou para a formacion
e a aprendizaxe, previsto no artigo 11 do Real decreto lexislativo 2/2015, do 23 de outubro,
polo que se aproba o texto refundido da Lei do estatuto dos traballadores, polo que o
alumnado acollido a este réxime de bolsas queda absolutamente excluido da lexislacion
laboral.

O proxecto de formacién profesional dual deste convenio, que € de caracter experimental,

ten as seguintes caracteristicas:

a. Este proxecto toma como referencia o curriculo de formacién profesional establecido no
Decreto 72/2010, do 8 de abril, polo que se establece o curriculo do ciclo formativo de
grao medio correspondente ao titulo de técnico en Confeccidén e Moda.

b. Tera como duracidén desde o 15 de setembro de 2019 ata o 15 de setembro de 2021.

c. A formacién impartirase de xeito compartido entre o centro educativo e a empresa
asinante, garantindo a adquisicion dos resultados de aprendizaxe establecidos no
curriculo do ciclo formativo correspondente e a obtencion do titulo de técnico en
Confeccién e Moda.

d. Ademais, atendendo as caracteristicas da empresa, o primeiro ano de vixencia destes
proxectos dedicarase un 10 % do tempo de estadia do alumnado nas empresas a
formacion complementaria & establecida nos curriculos dos ciclos formativos
correspondentes, para reforzar a formacion do alumnado e mellorar a sua

empregabilidade. No segundo ano, esta porcentaxe sera do 5 %.

Que os intereses converxentes das partes asinantes excluen o animo de lucro, e non poden
satisfacerse axeitadamente mediante a celebracion dun contrato dos contemplados na Lei
9/2017, do 8 de novembro, de contratos do sector publico, pola que se traspofien ao
ordenamento xuridico espafiol as directivas do Parlamento Europeo e do Consello
2014/23/UE e 2014/24/UE, do 26 de febreiro de 2014, ou doutro instrumento alleo & natureza

estritamente convencional.

En atencién ao exposto, e a fin de dar cumprimento ao preceptuado no artigo 15.2. da Lei
1/2016, de 18 de xaneiro, de transparencia e bo goberno, estimase xustificado o recurso a

sinatura do instrumento convencional, con exclusion doutras figuras.

E para que conste, asinase esta memoria, en Santiago de Compostela.

